
FRANSUZ VA O‘ZBEK TILLARIDA IJOBIY EMOTIF FRAZEMALAR LINGVOMADANIY XUSUSIYATLARI 

Annotatsiya 
Tuyg‘ularni ifodalash insoniy muloqotning muhim qismidir. Hissiy iboralar – bu his-tuyg‘ularni tez va samarali ifoda etish imkonini beruvchi 

turg‘un birikmalardir. Ushbu maqolada biz fransuz tilidagi quvonchni ifodalovchi emotsional iboralarni ko‘rib chiqamiz va ularni o‘zbek tilidagi 

muqobillari bilan solishtiramiz. 

Kalit so‘zlar: frazema, inson his-tuyg‘ulari, xursandchilik, quvonch, ijobiy tuyg‘ular, turg‘un birikmalar, tarjima. 

 

ЛИНГВИСТИЧЕСКИЕ ОСОБЕННОСТИ ПОЗИТИВНО-ЭМОТИВНЫХ ФРАЗ ВО ФРАНЦУЗСКОМ И УЗБЕКСКОМ 

ЯЗЫКАХ 

Аннотация 
Выражение эмоций является неотъемлемой частью человеческого общения. Эмоциональные фразы — это фиксированные выражения, 

которые позволяют быстро и эффективно выразить эмоцию. В этой статье мы рассмотрим эмоциональные фразы, выражающие радость 

на французском языке, и сравним их с их эквивалентами на узбекском языке. 
Ключевые слова: Фразовые глаголы, человеческие эмоции, счастье, радость, положительные чувства, устойчивые союзы, перевод. 

 

LINGUISTIC FEATURES OF POSITIVE-EMOTIVE PHRASES IN FRENCH AND UZBEK LANGUAGES 

Annotation 

Expressing emotions is an essential part of human communication. Emotional phrases are fixed expressions that allow you to express an emotion 

quickly and effectively. In this article, we will examine emotive phrases expressing joy in French and compare them to their equivalents in 
Uzbek. 

Key words: Phrasal verbs, human emotions, happiness, joy, positive feelings, stable conjunctions, translation 

 
Dolzarbligi. Zamonaviy fransuz tilshunosligida so‘nggi 

yillarda “phrasème” termini tadqiqotiga tez-tez guvoh bo‘lish 

mumkin. Xususan, Montreal universiteti Tilshunoslik va tarjima 
kafedrasi faxriy professori, Sens-Texte nazariyasi asoschisi Igor 

Melchuk frazemaga quyidagicha ta’rif beradi: Frazema – bu erkin 

bo‘lmagan ko‘p leksemali ifoda birligi. [1] Ko‘p leksemali ifoda – bu 
sintaktik jihatdan birikkan ikki yoki undan ortiq leksemalar 

qurilmasidir.  

Demak, frazemaga berilgan ta’rif asosida ta’kidlash 
mumkinki, tildagi frazemalar soni millionlab erkin bo‘lmagan, 

lug‘atda taqdim etilishi kerak bo‘lgan birikmalarni ifoda etadi.  

Bundan tashqari, Paris XIII Nord universiteti tadqiqotchilari 
Jean-Claude Anscombre va Salah Mejri tomonidan frazemalarga 

quyidagicha ta’rif berilgan: Lug‘at –bu kerakli ma’lumotlar bilan mos 

tartiblangan tilning leksik birliklari, yoki so‘z va iboralarning (les 
lexies) tizimli to‘plamidir. Ushbu ifoda birliklari ikki turga ajratiladi:  

Yagona ma’no bitta ma’no ifodasi uchun olingan bir so‘zdan 

iborat bo‘lgan leksik birliklar, ya’ni leksemalar; 
Bir sintagmani hosil qiluvchi bir necha so‘zdan tarkib topgan 

leksik birliklar – ya’ni frazemalar. [2] 

Frazemalar gap tarkibida turli maqsadlarda ishlatiladi. 
Jumladan, bir qator bunday turg‘un birikmalar inson his-tuyg‘ularini 

ifoda etishga xizmat qiladi. 

Inson his-tuyg‘ularini ifoda etadigan frazemalar 
tilshunoslikda qiyosiy o‘rganish tadqiqot sohasi bo‘lib, fransuz va 

o‘zbek tillarida emotiv frazemalar ifodalanishidagi o‘xshashlik va 

farqlarni o‘rganish, turli madaniyatlarga mansub shaxslar o‘z his-
tuyg‘ularini turli yo‘llar bilan ifodalash va boshdan kechirishini 

tushunishga qaratilgan. Ushbu tadqiqot ijobiy tuyg‘ular idrok 

etiladigan, ifodalanadigan va tartibga solinadigan holatlarda hal 
qiluvchi rol o‘ynashi haqidagi g‘oyaga asoslanadi. Bundan tashqari, u 

hissiy holatlarni bildirish uchun ishlatiladigan turg‘un iboralar bo‘lgan 

emotsional frazemalarni tahlil qilishga qaratilgan. 
Ushbu sohadagi so‘nggi tadqiqotlar bu kabi hissiy 

ifodalarning bir nechta qiziqarli tomonlarini namoyon etmoqda. 

Birinchidan, ikkala tilda quvonch, qayg‘u, g‘azab va qo‘rquv kabi 
o‘xshash his-tuyg‘ularni ifodalash uchun turli xil iboralardan 

foydalanishi aniqlandi. Biroq, har bir tilda qo‘llaniladigan o‘ziga xos 
iboralarda nozik farqlar ham mavjud.[4] 

Masalan, ayrim tadqiqotlar shuni ko‘rsatdiki, fransuz tilida 

quvonch ifodasi ko‘proq ochiq va ifodali bo‘lishi mumkin, o‘zbek 

tilida esa nozikroq va vazminroq bo‘lishi mumkin. Xuddi shunday, 

qayg‘u ifodasi fransuz tilida metafora yordamida ko‘proq, o‘zbek 

tilida esa o‘ziga xos og‘zaki iboralar orqali ifodalanishi mumkin. 
Fransiya va O‘zbekiston o‘ziga xos madaniyatlarga ega bo‘lgan ikki 

davlat bo‘lib, bu ularni qiyosiy tadqiqot uchun qulay hududlarga 

aylantiradi. Darhaqiqat, Yevropa kontekstidan ta’sirlangan fransuz 
madaniyati ma’lum bir hissiy ochiqlik bilan ajralib turadi, bu yerda 

o‘z his-tuyg‘ularini to‘g‘ridan to‘g‘ri ifodalash odatiy holdir. Bundan 

farqli o‘laroq, Markaziy Osiyoda joylashgan O‘zbekistonda his-
tuyg‘ular ko‘proq o‘ziga xos tarzda ifodalanadigan madaniyat mavjud. 

Metodlar: Mazkur maqola mavzusini yoritishda tavsiflash va 

qiyosiy-tipologik metodlardan foydalanildi.  
Tadqiqot natijalari. Ushbu qiyosiy tadqiqotda kuzatilgan 

birinchi farqlardan biri ishoralar tiliga tegishli. Fransuzlar o‘zlarining 

his-tuyg‘ularini ko‘rsatish uchun ko‘proq imo-ishora va mimikalardan 
foydalanadilar. Misol uchun, ular baxtli bo‘lganda, ular keng 

tabassum qilishlari va kimnidir iliq quchoqlash uchun qo‘llarini keng 

ochishlari mumkin. Boshqa tomondan, o‘zbeklar ko‘pincha ijobiy his-
tuyg‘ularini ifodalashda ko‘proq jismoniy masofani saqlashni afzal 

ko‘radilar. Bundan tashqari, salbiy his-tuyg‘ularni ifoda qilish usuli 

ham bu ikki madaniyat o‘rtasida farq qiladi. Fransuzlar kerak 
bo‘lganda g‘azab yoki qayg‘usini ochiq ifoda etishga moyildirlar. 

Ba’zan ular o‘zlarining salbiy his-tuyg‘ularini yetkazishda to‘g‘ridan-

to‘g‘ri qabul qilinishi mumkin. Bundan farqli o‘laroq, o‘zbeklar 
ko‘pincha emotsional vazminlikni ma’qul ko‘radi va to‘g‘ridan-to‘g‘ri 

qarama-qarshiliklardan qochishga intiladi. Ular muammolarni yanada 

nozik va diplomatik tarzda hal qilishni afzal ko‘radilar. 
Shu o‘rinda ta’kidlash kerakki, O‘zbekistonda "yuz" yoki 

ijtimoiy imidj tushunchasi juda muhim. Shaxslar ko‘pincha o‘z 

obro‘si haqida qayg‘uradilar va ma’lum bir ijtimoiy uyg‘unlikni 
saqlashga intiladilar. Shunday qilib, ular ushbu ijtimoiy tasvirni 

buzmaslik uchun o‘z his-tuyg‘ularini ochiq ifoda etishga kamroq 

moyil bo‘lishlari mumkin. 
Muhokamalar. Frantsuz tilida quvonchni ifodalash uchun 

ishlatiladigan ko‘plab iboralar mavjud. O‘zbek tilida ham shodlik 

tuyg‘usini namoyon etish uchun o‘xshash iboralar mavjud, ammo 
so‘zlar biroz farq qilishi mumkin. Bir nechta misollarni ko‘rib 

chiqishimiz mumkin: 
1. « Être aux anges » : Bu ibora nihoyatda baxtli bo‘lishni 

anglatadi. U katta mamnuniyat yoki quvonchni ifodalash uchun turli 

kontekstlarda ishlatilishi mumkin. Oʻzbek tiliga quyidagicha tarjima 

qilish mumkin “Boshi ko‘kka yetmoq, baxt bulutida suzmoq” 
Masalan : Quand il a appris qu'il avait réussi son examen, il 

était aux anges. – Imtihondan o‘tganini bilgach, uning boshi ko‘kka 

yetdi.  
2. « Être comme un poisson dans l'eau » : Bu ibora ma’lum 

bir vaziyatda mutlaqo qulay va baxtli bo‘lishni anglatadi. Ko‘pincha 

o‘z muhitida o‘zini yaxshi his qiladigan odamni tasvirlash uchun 
ishlatiladi. En ouzbek, c’est « o‘zini erkin his qilmoq » 

3. « Avoir le cœur léger » : o‘zini baxtli va tashvishsiz his 

qilmoq. Bu ibora juda baxtli va mamnun bo‘lishni anglatadi. 
Ko‘pincha baxtning haddan tashqari darajasiga yetgan kishini 

tasvirlash uchun ishlatiladi. Ushbu iboraning o‘zbek tilidagi muqobili 

sifatida « xotirjam bo‘lmoq, ko‘ngli to‘q bo‘lmoq » kabilarni keltirish 
mumkin.  

Masalan : « Depuis qu'il a trouvé un nouvel emploi, il a le 

cœur léger ». – U yangi ish topganidan beri ko‘ngli xotirjam. 
4. « Sauter de joie » : Bu ibora baxtdan sakrash darajasiga 

qadar nihoyatda baxtli bo‘lishni anglatadi. Ko‘pincha kuchli quvonch 

reaktsiyasini tasvirlash uchun ishlatiladi.O‘zbek tilida esa 

« quvonchdan sakramoq » tarzida tarjima qilinishi maqsadga muvofiq.  

Masalan : « Quand il a appris qu'il avait gagné la loterie, il a 

sauté de joie comme un cabri » – Lotoreyadan yutganini bilganida, u 
uloqchadek (qo‘zichoqdek)sakradi.  

4. « Rayonner de bonheur » : o‘z atrofidagi baxtdam masrur 
bo‘lmoq, ushbu frazema o‘zbek tiliga « baxtdan porlamoq » tarzida 

berilishi mumkin.  

Masalan : « Le jour de son mariage, elle rayonnait de 
bonheur » – Nikoh to‘yi kuni u baxtdan porlar edi.  

5. « Être fou/folle de joie » : haddan tashqari baxtiyor 

bo‘lmoq. . 
Masalan :"Quand il a gagné la compétition, il était fou de 

joie ». – Musobaqada g‘olib bo‘lganida, u quvonchdan esdan 

og‘ayozdi.  
6. « Eclater de rire/rire aux éclats » : zavq bilan sharaqlab 

kulib yubormoq, xoxolab kulmoq. 

Masalan : « La blague était tellement drôle qu'ils ont éclaté 
de rire tous les deux ». – Latifa shu qadar kulgili ediki, ular ikkovlari 

ham xoxolab kulib yuborishdi.  

7. « Être comblé(e) de bonheur » : baxtga to‘la bo‘lmoq, 
baxti to‘kis, bekam bo‘lmoq.  

Masalan : "Depuis que leur bébé est né, ils sont comblés de 

bonheur ». – Farzandlari tug‘ilgach, ularning baxti butun bo‘ldi.  
8. « Être radieux/radieuse » : baxtiyorlikni yuzda aks etishi, 

baxtdan porlamoq, quvonchdan yuzi yal-yal yonmoq. 

Masalan : « Lors de son séjour en France, elle était 
radieuse ». – Fransiyaga qilgan sayohati davomida u quvonchdan 

porlab yurar edi.  

9. « Être de bonne humeur » : A’lo kayfiyatda bo‘lmoq, 
kayfiyati yaxshi, ko‘tarinki bo‘lmoq. 

Masalan : « Elle est toujours de bonne humeur quand elle 

reçoit des fleurs ». – Gul olgan vaqtda u har doim xush kayfiyatda 
bo‘ladi.  

10. « Être au ciel » – boshi osmonga yetmoq - haddan 

tashqari baxt, qoniqish yoki to‘liqlik holatini tasvirlash uchun 
ishlatiladigan majoziy ibora. Bu ko‘pincha ulkan quvonch yoki 

farovonlik tuyg‘usini ifodalash uchun ishlatiladi. 

Masalan : « Après avoir travaillé dur pendant des mois, j'ai 
enfin réussi à obtenir cette promotion tant attendue. Je suis au ciel ! » - 

Oy davomida qattiq mehnat qilgach, nihoyat uzoq kutilgan ushbu 

lavozimga erishdim. Bundan boshim osmonga yetdi ! 
Yuqoridagi misollardan tashqari qiyoslanayotgan tillarda se 

sentir bien – o‘zini yaxshi his qilmoq, déborder de vie – hayotdan 

zavqlanmoq, vivre un grand moment de bonheur – baxtiyorlikni his 
qilmoq, rendre qn heureux – baxtiyor qilmoq, déborder de joie – 

quvonchdan to‘lib-toshmoq, avoir l’air heureux – ko‘rinishi baxtiyor 

bo‘lmoq, manifester sa joie de vivre – hayot quvonchini ifoda etmoq, 
porter bonheur à qn – birovni baxtiyor qilmoq, manifester sa joie de 

vivre – hayot quvonchini ifoda etmoq, les réjouissances durent – 

xursandchilik davom etmoqda être épanoui – xursand bo‘lmoq, être 

comblé – quvonchdan to‘lib-toshmoq kabi frazeologik birliklar ham 

mavjudki, ular nutqda turli muloqot jarayonlarida, turlicha 

vaziyatlarda keng qo‘llaniladi. Tahlillar shuni ko‘rsatadiki, fransuz va 
o‘zbek tillarida insonga xos ijobiy his-tuyg‘ular ifoda etilishida 

« être » bo‘lmoq fe’li ishtirokidagi ad’yektiv birliklar ustivorlik kasb 
etadi.  

Garchi iboralar tildan tilga farq qilsa-da, ularning barchasi bir 

xil quvonch hissini yetkazishga qaratilgan. Hissiy iboralar tilning 
muhim qismi bo‘lib, ular so‘zlovchilarga o‘z his-tuyg‘ularini tez va 

samarali ifoda etish imkonini beradi. Bundan tashqari, ushbu qiyosiy 

tadqiqotlar ma’lum hissiy ifodalarning o‘ziga xos madaniy ma’noga 
ega bo‘lishi mumkinligini ham aniqladi. Masalan, “sog‘inch” 

tushunchasi ko‘pincha fransuz tilida ma’lum bir emotsional ifoda 

bilan bog‘lanadi, o‘zbek tilida esa to‘g‘ridan-to‘g‘ri ekvivalenti 
bo‘lmasligi mumkin. Bu emotsional frazemalarni o‘rganishda 

madaniy jihatlarni hisobga olish muhimligini anglatadi. 

Bundan tashqari, so‘nggi tadqiqotlar ikki tildagi mintaqaviy 
o‘zgarishlarni ham o‘rganib chiqdi. Masalan, baʼzi emotsional iboralar 

baʼzi frantsuz yoki oʻzbek tilida soʻzlashadigan hududlarda koʻproq 

qoʻllanilishi mumkin, boshqa hududlarda esa ular kamroq tarqalgan. 
Xulosa. Xulosa qilib aytish mumkinki, fransuz va o‘zbek 

tillarida quvonchni ifodalovchi emotsional iboralar iboralar bir oz farq 

qilishi mumkin bo‘lsa-da, ularning tuzilishida o‘xshashliklarga ega. 
Qaysi tilda bo‘lishidan qat'iy nazar, bu iboralar odamlarga o‘z baxt va 

mamnunligini qisqa va ta’sirli tarzda ifodalash imkonini beradi. 

Shuningdek, hissiyot ifodalarini fransuz-o‘zbek qiyosiy o‘rganish 
Fransiya va O‘zbekiston o‘rtasidagi hissiyotlarni idrok etish va 

ifodalashdagi madaniy farqlarni ko‘rsatadi. Ushbu tadqiqot 

madaniyatning his-tuyg‘ularimizni ifodalash usuliga qanday ta’sir 
qilishini yaxshiroq tushunish imkonini beradi va madaniyatlararo 

tushunishni rivojlantirish uchun qiziqarli istiqbollarni taklif qiladi. 

